ԱՄՓՈՓԱԹԵՐԹ
«ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՈՒՄՆԵՐՆ ԱՆՎԱՎԵՐ ՃԱՆԱՉԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1․Պետական վերահսկողական ծառայություն
	04.10.2021թ.

	
	Ե/1209-21

	        Համաձայն «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի՝ ներքին (լոկալ) իրավական ակտով  սահմանվում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ըֆկրնդունող մարմնի ծառայություններից կամ աշխատանքներից:  Հաշվի առնելով, որ մի շարք դեպքերում ՀՀ կառավարության կողմից ընդունված արձանագրային որոշումները վերաբերել են անորոշ թվով անձանց ուստի առաջարկում ենք քննարկել ներկայացված նախագիծի ոչ թէ լոկալ այլ նորմատիվ բնույթի ընդունման հարցը:
Նշյալ արձանագրային որոշումներից են օրինակ՝ ՀՀ կառավարության 2018 թվականի մարտի 6-ի նիստի 26-րդ կետով հավանության արժանացած «Հայաստանի Հանրապետությունում կիսակառույցների շինարարության ավարտման և հետագա օգտագործման ծրագրին հավանություն տալու մասին» N 9 արձանագրային որոշումը, որի N 1 հավելվածի 17-րդ կետի համաձայն՝ ծրագրի շահառուներն են Հայաստանի Հանրապետության թվով 9 մարզերի բնակչությունը, ՀՀ կառավարության 2018 թվականի մարտի 1-ի նիստի 6-րդ կետով հավանության արժանացած «Փոքր հիդրոէլեկտրակայանների կառուցման և շահագործման համար շրջակա միջավայրի վրա ազդեցության գնահատման չափորոշիչներին հավանություն տալու մասին» N 8 արձանագրային որոշումը, ՀՀ կառավարության 2017 թվականի դեկտեմբերի 28-ի նիստի 12-րդ կետով հավանության արժանացած «Միավորված ազգերի կազմակերպության փախստականների գերագույն հանձնակատարի միջոցներով կառուցված և Հայաստանի Հանրապետության կառավարությանն առընթեր պետական գույքի կառավարման վարչության տնօրինության տակ գտնվող շենքերում Հայաստանի Հանրապետությունում փախստական ճանաչված և ապաստան ստացած անձանց տեղավորելու ընթացակարգին հավանություն տալու մասին» N 54 արձանագրային որոշումը և այլն, որոնք վերաբերում են անորոշ թվով անձանց:
	Ընդունվել է

	2․Արտաքին գործերի նախարարություն
	30. 09. 2021թ.

	
	1111/40524-21

	Առաջարկում ենք ավելացնել հետևյալ բովանդակությամբ նոր 2-րդ կետ՝

2. Իրավասու գերատեսչություններին՝ Կառավարության այն արձանագրային որոշումները, որոնց կարգավորման առարկան շարունակում է մնալ արդիական, մեկամսյա ժամկետում  վերաձևակերպել և կարգավորել գործող օրենսդրության շրջանակներում նախատեսված համապատասխան այլ իրավական ակտերով:
	Չի ընդունվել 

Նշված հարցի վերաբերյալ դեռևս 2021 թվականի օգոստոսի 
6-ին պետական կառավարման համակարգի մարմիններին, այդ թվում՝ Արտաքին գործերի նախարարությանն առաջարկվող բովանդակությամբ ՀՀ վարչապետի № 02/10.20/26829-2021 հանձնարարական արդեն իսկ տրվել է:

	3․Ֆինանսների նախարարություն
	06.10.2021թ.

	
	01/11-1/16151-2021

	Նախագծով առաջարկվում է անվավեր ճանաչել ՀՀ կառավարության կողմից նախկինում ընդունված բոլոր արձանագրային որոշումները:

Այս առումով հարկ է նկատի ունենալ, որ «նախկինում ընդունված» բնորոշումը խնդրահարույց է իրավական որոշակիության տեսանկյունից, ուստի առաջարկում ենք նշված բառերը փոխարինել «մինչև սույն որոշման ուժի մեջ մտնելն» բառերով:

Բացի այդ, ուշադրության է արժանի «Նորմատիվ իրավական ակտերի մասին» օրենքի 38-րդ հոդվածի 4-րդ մասի իրավակարգավորումը, համաձայն որի՝ նորմատիվ իրավական ակտն անվավեր ճանաչելու մասին նորմատիվ իրավական ակտով լուծվում են` նորմատիվ իրավական ակտն անվավեր ճանաչելու հետևանքով անձանց խախտված իրավունքները ճանաչելու կամ մինչև խախտումը եղած իրավական վիճակը վերականգնելու հարցերը, անձանց իրավունքը խախտող կամ դրա խախտման համար վտանգ ստեղծող գործողությունները կասեցնելու կամ վերացնելու հարցերը և անվավեր ճանաչված նորմատիվ իրավական ակտն ընդունելու և անվավեր ճանաչելու հետևանքով պատճառված վնասները հատուցելու հարցերը, մինչդեռ, կոնկրետ դեպքում նախագծի և դրա հիմնավորման ուսումնասիրությունից պարզ չէ՝ արդյո՞ք նախագծում նշված բովանդակությամբ դրույթների բացակայությունը պայմանավորված է հնարավոր դեպքերի բացակայությամբ, թե ոչ: 

Նախագիծը միաժամանակ խնդրահարույց է նաև «Նորմատիվ իրավական ակտերի մասին» օրենքով սահմանված օրենսդրական տեխնիկայի կանոնների տեսանկյունից. հակասում է օրենքի 17-րդ հոդվածի 8-րդ մասին, քանի որ բացակայում են պատշաճ հղումներն անվավեր ճանաչվող իրավական ակտերին:
	Ընդունվել է 

Չի ընդունվել
 «Նորմատիվ իրավական ակտերի մասին» օրենքի 38-րդ հոդվածի 4-րդ մասի իրավակարգավորման հետ կապված՝ մեր գնահատմամբ, նման խնդիրներ առկա չեն, ինչով պայմանավորված նման բովանդակությամբ դրույթներ չեն նախատեսվել: Բացի այդ, շահագրգիռ մարմինների հետ համաձայնեցումը ենթադրում է այդ թվում նման խնդիրների վերհանում, ինչի արդյունքում էլ գնահատվում է այդպիսի դրույթների նախատեսման անհրաժեշտությունը:  
  Ինչ վերաբերում է «Նորմատիվ իրավական ակտերի մասին» օրենքով սահմանված օրենսդրական տեխնիկայի կանոնների տեսանկյունից խնդրահարույց լինելուն, ապա որևէ ակտի հղման խնդիր առկա չէ, որ կիրառելի լիներ օրենքի 17-րդ հոդվածի 
8-րդ մասը: Բացի այդ, հարկ է հաշվի առնել այն հանգամանքը, որ գործ ունենք արտառոց իրավիճակի հետ: Խնդիր է դրված դադարեցնել իրավական համակարգի ընդհանուր տրամաբանությունից որոշակիորեն շեղվող իրավական ակտերի, այն է՝ արձանագրային որոշումների հետագա կիրառությունը: 


	4. Էկոնոմիկայի նախարարություն 
	06.10.2021թ.

	
	01/14723-2021

	    ՀՀ կառավարության 2016 թվականի դեկտեմբերի 1-ի «Հայաստանի Հանրապետության պարենային անվտանգության ապահովման հայեցակարգից բխող միջոցառումների 2017-2021 թվականների ծրագրին հավանություն տալու մասին» N48 արձանագրային որոշման ժամկետը լրանում է սույն թվականի դեկտեմբերի 31-ին, ուստի առաջարկում ենք նախագծում սահմանել անցումային դրույթ այն արձանագրային որոշումների համար, որոնք գործողության կատարմամբ պայմանավորված ուժը կորցրած են ճանաչվելու մինչև 2022 թվականի հունվարի 1-ը։


	Մասամբ է ընդունվել
Նախագծում կատարվել է համապատասխան փոփոխություն և որոշման ուժի մեջ մտնելու ժամկետ է նախատեսվել 2022 թվականի հունվարի 1-ը:
Միաժամանակ, բարձրացված հարցը կարգավորված է դեռևս 2021 թվականի օգոստոսի 6-ին պետական կառավարման համակարգի մարմիններին, այդ թվում՝ Էկոնոմիկայի նախարարությանը տրված ՀՀ վարչապետի № 02/10.20/26829-2021 հանձնարարականով:

	5. Շրջակա միջավայրի նախարարություն 
	06.10.2021թ.

	
	1/04.6/12321-2021

	         «Կառավարության արձանագրային որոշումներն անվավեր ճանաչելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։

    Առաջարկում եմ նախագծի ուժի մեջ մտնելու ժամկետ սահմանել 2022 թվականի հունվարի 1-ը՝ բազմաթիվ գործող Կառավարության արձանագրային որոշումների արդիականությունը գնահատելու և դրանք այլ իրավական ակտերի ձևաչափով վերաձևակերպելու և համապատասխան նախագծերը սահմանված կարգով վարչապետի աշխատակազմ ներկայացնելու անհրաժեշտությունից ելնելով։
	Մասամբ է ընդունվել
Նախագծում կատարվել է համապատասխան փոփոխություն և որոշման ուժի մեջ մտնելու ժամկետ է նախատեսվել 2022 թվականի հունվարի 1-ը:
Միաժամանակ, դեռևս 2021 թվականի օգոստոսի 6-ին պետական կառավարման համակարգի մարմիններին, այդ թվում՝ Շրջակա միջավայրի նախարարությանը տրված ՀՀ վարչապետի № 02/10.20/26829-2021 հանձնարարականով նշված գործողությունները կատարելու համար նախատեսվել էր ողջամիտ ժամկետ: 

	6. Սննդամթերքի անվտանգության տեսչական մարմին
	06.10.2021թ.

	
	01/06.1/1/7007-2021

	            Հայտնում ենք, որ սննդամթերքի անվտանգության ոլորտում  գործում է Հայաստանի Հանրապետության կառավարության 2011 թվականի նոյեմբերի 17-ի «23. Հայաստանի Հանրապետության սննդամթերքի անվտանգության համակարգի զարգացման ռազմավարությանը և Հայաստանի Հանրապետության սննդամթերքի անվտանգության համակարգի զարգացման ռազմավարության կատարումն ապահովող գործողությունների ծրագրին հավանություն տալու մասին» N 45 արձանագրային որոշումը, որը հանդիսանում է կարևոր ռազմավարական փաստաթուղթ։

         Միաժամանակ հայտնում ենք, որ Հայաստանի Հանրապետության կառավարության որոշմամբ վերոնշյալ ռազմավարության հաստատման անհրաժեշտության մասին տեղեկատվությունը 2021 թվականի օգոստոսի 30-ի թիվ 01/06.1/1/5688-2021  գրությունով ներկայացվել է Հայաստանի Հանրապետության վարչապետի աշխատակազմ և Հայաստանի Հանրապետության էկոնոմիկայի նախարարություն։
	Չի ընդունվել

Նշված հարցի վերաբերյալ Էկոնոմիկայի նախարարությունից որևէ վերապահում չի ներկայացվել:

	7. Անվտանգության խորհուրդ
	15.10.2021թ.

	
	/40.11/35891-2021

	1. Հանրապետության Նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» ՆՀ-174-Ն հրամանագրի հավելվածի 32-րդ կետով (այսուհետ՝ Հրամանագիր) ՀՀ կառավարությանը հնարավորություն է ընձեռված եղել ընդունելու արձանագրային որոշումներ, որը սակայն Հայաստանի Հանրապետության Նախագահի 2018 թվականի ապրիլի 05-ի ՆՀ-226-Ն  հրամանագրով ուժը կորցրած է ճանաչվել:

Նախագծում կառավարության արձանագրային որոշումներն անվավեր ճանաչելու որպես իրավական հիմք նշվել է «Նորմատիվ իրավական ակտերի մասին» օրենքի 38-րդ հոդվածի 1-ին մասը, որի համաձայն` նորմատիվ իրավական ակտն անվավեր է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի ակտով, եթե ենթաօրենսդրական նորմատիվ իրավական ակտը ընդունվել կամ գործել է` հակասելով ավելի բարձր իրավաբանական ուժ ունեցող նորմատիվ իրավական ակտի:
Վերոգրյալը հաշվի առնելով՝ կարծում ենք, որ նշված իրավական հիմքով արձանագրային որոշումները հնարավոր կլիներ անվավեր ճանաչել միայն այն դեպքում, երբ հիշատակված արձանագրային որոշումների ընդունման պահին կամ դրանից հետո կպարզվեր, որ դրանք հակասել են այդ պահին գործող ավելի բարձր իրավաբանական ուժ ունեցող նորմատիվ իրավական ակտի, մինչդեռ արձանագրային որոշումների ընդունման պահին կամ դրանից հետո (հիմքը՝ Հրամանագիր) այդ պահին առկա չի եղել դրանց հակասող ավելի բարձր իրավաբանական ուժ ունեցող նորմատիվ իրավական ակտ:

Հաշվի առնելով վերոգրյալը՝ առաջարկվում է վերոնշյալ արձանագրային որոշումները ոչ թե անվավեր, այլ ուժը կորցրած ճանաչել:  
     2. Միաժամանակ հարկ է նշել, որ ռազմավարական փաստաթղթերի ոլորտը կանոնակարգող Կառավարության 2017 թ. հոկտեմբերի 5 -ի նիստի N 42 արձանագրային որոշմամբ հաստատված հավելվածով կարգավորվող պետական եկամուտների և անմիջական ծախսերի վրա ազդեցություն ունեցող ռազմավարական փաստաթղթերի կազմման, ներկայացման և հսկողության իրականացման մեթոդական հրահանգն (այսուհետ` Հրահանգ) ուժը կորցրած ճանաչելու պայմաններում կառաջանան գործնական խնդիրներ: Մասնավորապես, համաձայն վերոնշյալ Հրահանգի 10-րդ կետի՝ համապարփակ ռազմավարական փաստաթղթերը մշակվում են Ռազմավարական նախաձեռնությունների կենտրոնի, կամ այդ նպատակով ստեղծված միջգերատեսչական հանձնաժողովների կողմից և հաստատվում են ՀՀ կառավարության կողմից: Արդյունքում, վերոնշյալ հրահանգի բացակայության (ուժը կորցրած ճանաչվելու)  դեպքում ռազմավարական փաստաթղթերի մշակման և հաստատման գործընթացում կառաջանա իրավական բաց: Իսկ Արցախյան 44-օրյա պատերազմից հետո Հայաստանի առջև ծառացած մարտահրավերներով պայմանավորված ՀՀ Զինված ուժերի բարեփոխումների շրջանակներում ընդունվում (ընդունվելու) են ռազմավարական փաստաթղթեր, դրանցից բխող պլաններ և գործողությունների ծրագրեր, ուստի անհրաժեշտ է ձեռնարկել հրատապ միջոցներ՝ ռազմավարական նշանակություն ունեցող՝ հատկապես պաշտպանական ոլորտը կարգավորող փաստաթղթերի ընդունման կապակցությամբ հնարավոր իրավական բացերը կարգավորելու ուղղությամբ: 

Այսպես, հիմք ընդունելով Սահմանադրության 155-րդ հոդվածի 2-րդ մասը, համաձայն որի՝ Անվտանգության խորհուրդը սահմանում է պաշտպանության ոլորտի քաղաքականության հիմնական ուղղությունները, ինչպես նաև հաշվի առնելով ՀՀ Զինված ուժերի բարեփոխումների շրջանակներում պաշտպանական ոլորտի ռազմավարական փաստաթղթերի կենսական նշանակությունը և դրանց ընդունման հրատապությունը, որպես խնդրի լուծում առաջարկվում է «Պաշտպանության  մասին» օրենքի՝ «Պաշտպանության ոլորտում  Անվտանգության  խորհրդի  լիազորությունները» վերտառությամբ 8-րդ հոդվածում նախատեսել պաշտպանական ոլորտի ռազմավարական փաստաթղթերը, դրանցից բխող պլաններն ու գործողությունների ծրագրերն Անվտանգության խորհրդի կողմից հաստատելու լիազորություն սահմանող դրույթ:

Բացի այդ, հաշվի առնելով, որ խնդրի լուծումը համակարգային մոտեցում է պահանջում, առաջարկվում է նաև մշակել օրենքի ուժ ունեցող հիմնարար փաստաթուղթ, որը կներդաշնակեցնի ռազմավարական փաստաթղթերի ոլորտում միասնական պետական քաղաքականությունը, ինչը հիմք կհանդիսանա ռազմավարական փաստաթղթերի աստիճանակարգման և ներդաշնակեցման համար, կկանոնակարգի ռազմավարությունների, պլանների և ծրագրերի մշակման հաջորդականությունը, իրավասու մարմինների շրջանակը, փաստաթղթերի ներդաշնակեցման մեխանիզմները և այլն: Որպես օրինակ, թերևս, կարելի է հիշատակել Ռուսաստանի Դաշնությունում ռազմավարական փաստաթղթերի, պլանների, ծրագրերի մշակման գործընթացը կանոնակարգող 2014 թվականի հունիսի 28-ին ընդունված «Ռուսաստանի Դաշնությունում ռազմավարական պլանավորման մասին» դաշնային օրենքը, որը հանգամանալից դասակարգում է ռազմավարական փաստաթղթերի տեսակները, դրանք մշակող և ընդունող մարմինների լիազորությունները, ներկայացվող տեխնիկական և բովանդակային պահանջները:  ԱՄՆ-ում նույնպես ռազմավարական փաստաթղթերի մշակման գործընթացը կանոնակարգված է:
	Չի ընդունվել
   1. Անդրադառնալով վկայակոչված «Նորմատիվ իրավական ակտերի մասին» օրենքի 38-րդ հոդվածի 1-ին մասին՝ հարկ է նշել, որ դրանում որոշակիացված չէ նորմատիվ իրավական ակտի անվավեր ճանաչման ենթակա լինելու ժամանակահատվածը: Բացի այդ, հիշյալ մասով նկարագրված պայմանների ուսումնասիրությունից պարզ է, որ նորմատիվ իրավական ակտն անվավեր է ճանաչվում նաև այն դեպքում, երբ ակտը գործում է՝ հակասելով ավելի բարձր իրավաբանական ուժ ունեցող նորմատիվ իրավական ակտի, որպիսի իրավիճակ ներկայումս է:
Չի ընդունվել 
2. Հաշվի առնելով, որ որոշման ուժի մեջ մտնելու ժամկետ է նախատեսված 2022 թվականի հունվարի 1-ը՝ այդ ժամանակահատվածում առկա է համապատասխան իրավական բացի հաղթահարմանն ուղղված գործընթացի նախաձեռնման հնարավորություն:


	8. Կրթության տեսչական մարմին
	29. 09. 2021թ.

	
	01/02.1/740-2021

	Առաջարկություններ և դիտողություններ չկան:
	

	9. Շուկայի վերահսկողության տեսչական մարմին
	28․09․2021թ․

	
	01/13/1064-2021

	Առաջարկություններ և դիտողություններ չկան:
	 

	10. Քաղաքաշինության, տեխնիկական և հրդեհային անվտանգության տեսչական մարմին
	01.10.2021թ.

	
	ՔՏՄ/06.1.4/12511-21

	Առաջարկություններ և դիտողություններ չկան:
	

	11. Բնապահպանության և ընդերքի տեսչական մարմին
	04.10.2021թ.

	
	01/016/7/4535-2021

	       Առաջարկություններ և դիտողություններ չկան:
	

	12. Վիճակագրական կոմիտե
	27․09․2021թ․

	
	Ե/1243-21

	       Առաջարկություններ և դիտողություններ չկան:
	

	13. Կադաստրի կոմիտե
	05.10.2021թ. 

	
	ՍԹ/8942-2021

	Առաջարկություններ և դիտողություններ չկան:
	

	14. Առողջապահական և աշխատանքի տեսչական մարմին
	05.10.2021թ.

	
	01/13592-2021

	Առաջարկություններ և դիտողություններ չկան:
	

	15. Պետական եկամուտների կոմիտե
	05.10.2021թ.

	
	01/3-4/62436-2021

	Առաջարկություններ և դիտողություններ չկան:
	

	16. Արտակարգ իրավիճակների նախարարություն
	05.10.2021թ.

	
	01/01.1/5352-2021

	Առաջարկություններ և դիտողություններ չկան:
	

	17. Ազգային անվտանգության ծառայություն

	05.10.2021թ.

	
	11/754

	    Առաջարկություններ և դիտողություններ չկան:
	

	18. Կրթության, գիտության, մշակույթի և սպորտի նախարարություն
	05.10.2021թ.

	
	01/18.2/22539-2021

	     Առաջարկություններ և դիտողություններ չկան:
	

	19. Առողջապահության նախարարություն
	06.10.2021թ.

	
	01/11-1/16151-2021

	     Առաջարկություններ և դիտողություններ չկան:
	

	20. Քաղաքաշինության կոմիտե
	06.10.2021թ.

	
	01/18/9092-2021

	    Առաջարկություններ և դիտողություններ չկան:
	

	                                     21. Աշխատանքի և սոցիալական հարցերի նախարարություն
	                06.10.2021թ.

	
	ՄՆ/ԳԽ/39497-2021

	    Առաջարկություններ և դիտողություններ չկան:
	

	22. Բարձր տեխնոլոգիական արդյունաբերության նախարարություն
	27.09.2021թ.

	
	01/17․1/5962-2021



	     Առաջարկություններ և դիտողություններ չկան:
	

	23. Միջուկային անվտանգության կարգավորման կոմիտե


	29. 09. 2021թ.

	
	01/610/1132-2021

	     Առաջարկություններ և դիտողություններ չկան:
	

	24. Պաշտպանության նախարարություն
	06.10.2021թ.

	
	ՊՆ/510/5370-2021

	     Առաջարկություններ և դիտողություններ չկան:
	

	25. Արդարադատության նախարարություն
	06.10.2021թ.

	
	      035/62206-2021

	      Առաջարկություններ և դիտողություններ չկան:
	

	26. Տարածքային կառավարման և ենթակառուցվածքների նախարարություն
	29. 09. 2021թ.

	
	ԳՍ/21.1/25249-2021

	      Առաջարկություններ և դիտողություններ չկան:
	

	27. Ոստիկանություն
	07.10.2021թ. 

	
	1/21/67156-21

	     Առաջարկություններ և դիտողություններ չկան:
	


